
Matribhakti Stuti

શ્રીરાજરાજેશ્વરીમાતૃભક્તિસ્તુતિઃ

ૐભૂમૌ ધર્મવિનાશમીક્ષ્ય દિવિજૈઃ સિદ્ધૈશ્ચતુર્ભિર્મુદા 
વિજ્ઞપ્તા સનકાદિભિર્ભગવતી દુઃખાર્તિહન્ત્રી   સતામ્ ।

પુત્રીભૂય સ્વયં ચ તૈરનુદિનં સંસેવિતા યા પરા
ખ્યાતા સાઽવતુ નોઽત્ર જોનદિદિતઃ(૧) શ્રીરાજરાજેશ્વરી॥ ૧॥

દોષૈર્દુષ્ટમઽનેકધા ક્ષિતિતલં સંવીક્ષ્ય ધર્મધ્વજ(૨)-
વ્યાજાત્કશ્યપધર્મદગ્ધવિમલં(૩) તીર્થૈશ્ચ સંસ્કારિતમ્ ।

શ્રીકશ્મીરતલે સુમેરુસવિધે દેશં ગતા યા સ્વયં
ખ્યાતા સાઽવતુ નોઽત્ર જોનદિદિતઃ શ્રીરાજરાજેશ્વરી॥ ૨॥

બાલ્યે નર્મસુ કૃષ્ણગીઃષુ (૪) ચ ય(૫)દેતીત્થં ભુવિ ખ્યાપને
પ્રોદ્યુક્તા વિવિધાત્તપુણ્યસરણિઃ પાષાણમૂર્ત્યાદિષુ ।

યા વ્યક્તં શિવ(૬)વિષ્ણવિત્યઽવિરતં નામાર્ચનાદિસ્રુતેઃ
ખ્યાતા સાઽવતુ નોઽત્ર જોનદિદિતઃ શ્રીરાજરાજેશ્વરી॥ ૩॥

(૭)પાતિવ્રત્યવિધેરઽતીવ ચ સતી લોકેષુ ખ્યાતૌ રતા
પાઠે હોમવિધાવઽતિથિયજને શ્રાદ્ધે બલૌ યક્ષસામ્ ।

પત્યુશ્ચાશયતોઽન્વહં વિદધતી ભક્ત્યા સુવાચાઽપિ યા
ખ્યાતા સાઽવતુ નોઽત્ર જોનદિદિતઃ શ્રીરાજરાજેશ્વરી॥ ૪॥

ગાર્હસ્થ્યં સફલીવિધાય તનુજીભૂતૈઃ પુરા(૮)સિદ્ધકૈ
સ્તદ્દ્વારા  ચ સ્વયં વન(૯)સ્થવૃષતઃ સ્વાયાસસાધ્યૈર્ધનૈઃ ।

સક્તા સ્વી(૧૦)યકુટીગતાતિથિજને તીર્થા(૧૧)ટને યા (૧૨)વ્રતે
ખ્યાતા સાઽવતુ નોઽત્ર જોનદિદિતઃ શ્રીરાજરાજેશ્વરી॥ ૫॥

Footnote

૧ “જ્યોનદિદિ ” ઇતિ નામ્ના ખ્યાતા । ૨ પાખાણ્ડમિષેણ ।
૩ કશ્યપમુનિતપસા ભસ્મીભૂતવિવિધપાપમ્ ।
૪ ભગવદ્ગીતાસુ । ૫ યદા યદાહિ ધર્મસ્યેતિ વાક્યાર્થખ્યાપને ।

૬ હે શિવ, હે વિષ્ણો ઇત્થં નિત્યમેવ નામભિઃ ।
પૂજાદિનવિવિધભક્તિમાર્ગાચ્ચ વ્યક્તીકૃતવિવિધધર્મમાર્ગા ।
૭ પતિવ્રતસ્ત્રીનિયમાનાં ખ્યાપનાય ।
પત્યુર્વૃત્ત્યનુરાધાત્પઞ્ચયજ્ઞતત્પરાઽસીદિત્યર્થઃ ।
૮ પુરોક્તૈઃ સનકાદિભિઃ પુત્રીભૂતૈર્ગાર્હસ્થ્યફલં

પિતૃઋણમુક્તિં  વિધાય ।
૯ વાનપ્રસ્થધર્મતઃ ।
૧૦ કુટીચકસંન્યાસા ક્રમેણ ગૃહાગતસજ્જનસેવાયાં સક્તા ।
૧૧ તીર્થયાત્રાસુ ।
૧૨ ચાતુર્માસાદિવ્રતાનુષ્ઠાનક્રમેષુ ચ સક્તાઽભૂદિત્યર્થઃ॥

યેન્દોઃ કીર્તિમધો  (૧)કરી યતિજનેષ્વાઽગુપ્તદાનાર્પણૈઃ
સમ્માનૈર્મહતાં સુપેશલવચોયોગૈર્મુદા માનિનામ્ ।

સદ્વાક્યૈશ્ચ શમાદિધર્મવિષયૈર્યુક્તૈવિરક્તાત્મનાં
ખ્યાતા સાઽવતુ નોઽત્ર જોનદિદિતઃ શ્રીરાજરાજેશ્વરી॥ ૬॥

યા સૂર્યસ્ય ચ શક્તિ(૨)માપ્ય હસતી કામાદ્યરેસ્તાપનૈલિઙ્ગા (૩)-
ઽવૃત્તિસુશાસનેશ્ચ શમિતૈઃ સ્વીયૈર્મનોધર્મભિઃ ।

મોહાદ્યા(૪)ઽન્ધ્યસુવૃત્તમાનસવતાં જ્ઞાનપ્રકાશપ્રદા
ખ્યાતા સાઽવતુ નોઽત્ર જોનદિદિતઃ શ્રીરાજરાજેશ્વરી॥ ૮॥

ઐશ્વર્યં સ્વજનેષુ તાપમરિષુ સ્વાન્તે શમં નૈરૃ(૫)તિં
દુષ્ટેષ્વેવ સમૃદ્ધિમિષ્ટનિ(૬)વહે દેહાત્મબુદ્ધિં  ચિતૌ(૭) ।

સન્ન્યસ્યાઽત્મધિયા(૮) વિવિક્તમહિમા યાઽગાચ્ચ સ્વે (૯)ધામનિ
ખ્યાતા સાઽવતુ નોઽત્ર જોનદિદિતઃ શ્રીરાજરાજેશ્વરી॥ ૮॥

ધર્મે દાક્ષ્યકૃતિં   મનોમલહૃતિં  સ્વાસ્થ્યસ્થિતિં  દેહ(૧૦)કે
નિર્માધુ(૧૧)ર્યસૃતિં  ગિરોઽતિશયતો ભક્તિસ્રુતિં  સ્વેશ્વ(૧૨)રે ।

માત્રાકારતયોલ્લસત્પરચિતેર્દદ્યાત્કૃતેયં સ્તુતિ-
ર્માતુર્ભક્તિહૃતાશયૈશ્ચ પડરૂશ્રીગોવિન્દકૌલૈર્નૃણામ્॥ ૯॥

માત્રષ્ટકં પઠેદ્યસ્તુ માતૃભક્તો જિતેન્દ્રિયઃ
આયુરારોગ્યમૈશ્વર્યમિહા(૧૩)ઽન્તે સોઽપ્નુયાત્પરામ્॥ ૧૦॥

ઇતિ શ્રીમચ્છ્રીદત્તાત્રેયકુલોત્પન્નપડરૂ  ઇત્યુપહિત ગોવિન્દકૌલાનુજ્ઞયા
દૈવજ્ઞકેશવભટ્ટવિરચિતા માતૃભક્તિસ્તુતિઃ॥

Footnote

૧ તિરસ્કુર્વતી સર્વથા પ્રહ્લાદકત્વાત્ । વિયોગિનાં દાહકત્વાચ્ચેન્દોઃ ।
૨ પ્રતાપનયુતપ્રકાશનશક્તિં  અસ્યાસ્તુ
તાપત્રયપ્રશમનયુત પ્રકાશ શક્તિવત્ત્વાત્ ઇતિ ભાવઃ ।
૩ ધર્મિષ્ટાનાં   ચિહ્નૈર્નત્વનુષ્ઠાનૈરાવૃત્તિઃ  સ્વધર્માવરણં નતુ
સ્વોદ્ધારકરણં યેષાં તેષાં ધર્મવ્યાખ્યાનાત્મપ્રશાસનૈશ્ચ ।
૪ કામાદિભિરાવૃત્તાન્તઃ કરણાનાં પ્રકાશદા । ૫ અલક્ષ્મીમ્ ।
૬ મિત્રવર્ગે । ૭ સ્વરૂપે ।
૮ આત્માઽપરોક્ષેણ પ્રાપ્તાઽદ્વૈતસ્વરૂપવૃત્તિઃ ।
૯ કૈવલ્યાત્મનિ
૧૦ સૂક્ષ્મે દેહે અન્તઃકરણદોષનાશં સ્થૂલે સ્વાસ્થ્યં ચ ।
૧૧ નિરતિશયતો માધુર્યપ્રસૃતિમ્ ।
૧૨ સ્વેષ્ટદેવે ભક્તિમાર્ગં ચ । ઇયં સ્તુતિઃ પાઠકાનાં મનુષ્યાણામ્ ।
૧૩ ઇહ લોકે ભુક્તિં  , પરલોકે ચ મુક્તિમાપ્નુયાત્॥

